
«Bienvenus aux défenseurs de la planéte». An
dat zweet Schéld, do steet drop: «Nous ne
pourrons pas dire a nos enfants que nous ne le
savions pas». Et ass elo Zait zesummenzestoen.
Et ass elo Ziit, déi Dynamik opzehuelen. Et ass
elo Zit, e Klimakonsens ze hunn, fir dés grouss
Aufgaben zesummen ze léisen!

Ech soen lech Merci.
B Plusieurs voix.- Trés bien!

B M. Mars Di Bartolomeo, Président.- Merci
och der Madamm Minister. Mir sinn domat um
Enn vun der Diskussioun ukomm.

Motion

Mir hunn eng Motioun virleien. Eenzel Kollee-
gen hu schonn an hirer Interventioun dozou
Stellung bezunn. D’Regierung huet och Stel-
lung bezunn.

Ass geweénscht, nach eng Kéier drop zréckze-
kommen?

(Négation)
Dat ass net de Fall.

Da kéinte mer zur Ofstémmung iwwert d’Mo-
tioun iwwergoen.

Vote sur la motion 1

Fir d’Eischt déi perséinlech Stémmen. Dann
d’Procuratiounen. An d'Ofstémmung ass elo
eriwwer.

Mir hunn 32 Jo-Stémmen, 3 Nee-Stémmen a
25 Enthalungen.

Ont voté oui: MM. Marc Angel (par M. Roger
Negri), Frank Arndt, Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen (par
Mme Cécile Hemmen), Mme Cécile Hemmen et
M. Roger Negri;

MM. Guy Arendt (par M. Eugéne Berger), André
Bauler, Gilles Baum, Mme Simone Beissel (par
M. Gilles Baum), M. Eugene Berger, Mme Anne
Brasseur (par M. André Bauler), M. Lex Delles,
Mme Joélle Elvinger, MM. Gusty Graas, Max
Hahn, Alexander Krieps, Edy Mertens et Mme
Lydie Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini.

Ont voté non: MM. Gast Gibéryen, Fernand
Kartheiser et Roy Reding (par M. Fernand
Kartheiser).

Se sont abstenus: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes (par M. Paul-Henri Meyers), Marc
Lies, Mme Martine Mergen (par M. Marcel
Oberweis), M. Paul-Henri Meyers, Mme Octavie
Modert, MM. Laurent Mosar, Marcel Oberweis,
Gilles Roth, Marco Schank (par M. Félix Eischen),
Marc Spautz, Serge Wilmes, Claude Wiseler (par
M. Gilles Roth), Michel Wolter et Laurent Zeimet;

MM. Serge Urbany et David Wagner.
Domat ass d’Motioun ugeholl.

Mir géifen zum néchste Punkt iwwergoe vun
eisem Ordre du jour. An dat ass de Projet 6834,
en Accord téschent den EU-Memberlanner an
Island am Kader vum Kyoto-Accord. An
d'Wuert huet direkt de Rapporteur, den Henri
Kox.

7. 6834 - Projet de loi portant ap-
probation de I'’Accord entre I'Union
européenne et ses Etats membres,
d’une part, et l'lslande, d’autre part,
concernant la participation de
I'lslande a l'exécution conjointe des
engagements de ['Union europé-
enne, de ses Etats membres et de
I'lslande au cours de la deuxieme pé-
riode d’engagement du Protocole de
Kyoto a la Convention-cadre des
Nations Unies sur les changements
climatiques, signé a Bruxelles, le 1¢
avril 2015

Rapport de la Commission de I’Environne-
ment

B M. Henri Kox (déi gréng), rapporteur.-
Merci, Har President. Ech weéll et och kuerz
maachen. No fénnef Stonnen Debatt iwwer
Klimawandel ass dat hei e wichtegen Accord,
dee mer téschent Island an der Européescher
Unioun hunn. Mir huelen Island - wéi mer vir-
dru gesot hunn, mir sollen d’Leit mat an d’Boot
huelen -, hei hélt d’Europdesch Kommissioun

m www.chd.lu

Island mat an d'Boot. Dat heescht, Island
gétt gradesou behandelt wéi en europdescht
Land, an dést am Kader vum Amendement de
Doha. Dat ass do, wou ratifizéiert gouf, dass
den zweete Kyoto-Protokoll weidergeet, dat
heescht d’Echéance 2013 bis 2020.

De Statsrot hat naischt béizefligen. Mir haten
an der Kommissioun - wéini?, elo muss ech
séier kucken - eng unanime Zoustémmung zu
désem Projet. Dofir géif ech och hei den
Accord vun der grénger Fraktioun direkt mat-
bréngen, soudass mer désen Accord och kén-
nen hei dann unhuelen, soudass mer Island
mat an d'Boot huele vun der EU.

Merci.
B Plusieurs voix.- Trés bien!

B M. Mars Di Bartolomeo, Président.- Wow!
Dat war bal ze séier.

(Hilarité)
Ech war ee Moment ofgelenkt ginn. D'Wuert
huet direkt den Har Marcel Oberwetis.

Discussion générale

B M. Marcel Oberweis (CSV).- Merci, Har
President, fir d’"Wuert. Ech wollt dem Henri Kox
och Merci soe fir de Rapport. Dee war jo
schréftlech a méndlech ganz kuerz gehalen.
Mir si frou, dass Island mat an dat Boot era-
klémmt, wéi hie gesot huet. A mir hunn och
dann e Partner, deen eis de Wee ka weisen, wéi
een honnert Prozent dekarboniséiert ka sinn.
Also eisen Accord vun der CSV kénnt gér hei
eran!

B M. Mars Di Bartolomeo, Président.-
Merci. An da ginn ech dovun aus, dass den Har
Roger Negri och den Accord bréngt vun der
LSAP an den Har Max Hahn den Accord vun
der DP.

® Une voix.- Jo.

B M. Mars Di Bartolomeo, Président.- Ass
dat esou? An den Har Fernand Kartheiser fir
d’ADR.

(Hilarité et interruption)

Voila, dann, géif ech soen, hatte mer alleguer
eisen Accord ginn. An ech ginn dervun aus,
dass d'Regierung och hiren Accord gétt?

Prise de position du Gouvernement

B Mme Carole Dieschbourg, Ministre de
I’Environnement.- Jo!

B M. Mars Di Bartolomeo, Président.- Voila,
da kénne mer ofstémmen.

(Hilarité)
Vote sur I'ensemble du projet de loi 6834 et
dispense du second vote constitutionnel

D’Ofstémmung fankt un. Fir d’Eischt déi per-
séinlech Stémmen.

B M. Alex Bodry (LSAP).- Vidicht kénnt Der
eis och scho soen, wéi d'Resultat ass.

(Hilarité)
B M. Mars Di Bartolomeo, Président.-

D’Procuratiounen. An d'Ofstémmung ass elo
eriwwer.

An - jo, et war awer gewot gewiescht - 58-mol
Jo an 2 Abstentiounen.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Emile Eicher, Félix
Eischen, Léon Gloden, Jean-Marie Halsdorf, Mmes
Martine Hansen, Francoise Hetto-Gaasch, MM.
Aly Kaes (par Mme Nancy Arendt), Marc Lies,
Mme Martine Mergen (par M. Marcel Oberweis),
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank (par M. Laurent Mosar),
Marc Spautz, Serge Wilmes, Claude Wiseler (par
Mme Octavie Modert), Michel Wolter et Laurent
Zeimet;

MM. Marc Angel (par M. Roger Negri), Frank
Arndt, Alex Bodry, Mmes Taina Bofferding,
Tess Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel, Franz Fayot, Claude Haagen (par Mme
Claudia Dall’Agnol), Mme Cécile Hemmen et M.
Roger Negri;

MM. Guy Arendt (par M. Gusty Graas), André
Bauler, Gilles Baum, Mme Simone Beissel (par
M. Eugeéne Berger), M. Eugéne Berger, Mme Anne
Brasseur (par Mme Joélle Elvinger), M. Lex Delles,
Mme Joélle Elvinger, MM. Gusty Graas, Max
Hahn, Alexander Krieps, Edy Mertens et Mme
Lydie Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser).

Se sont abstenus: MM. Serge Urbany et David
Wagner.

Domat ass de Projet ugeholl.

Ass d’Chamber bereet, d’'Dispens vum zweete
Vott ze ginn?

(Assentiment)
Dann ass dat esou décidéiert.

Mir géifen dann zum néchste Projet iwwer-
goen, de Projet 6771, eng Ofannerung vum
Offallgesetz. D'Wuert huet direkt den Har
Gérard Anzia. An ech muss soen, d’Lat ass
héich geluecht.

(Hilarité)
I

8. 6771 - Projet de loi modifiant la
loi modifiée du 21 mars 2012 rela-
tive aux déchets

Rapport de la Commission de I’Environne-
ment

B M. Gérard Anzia (déi gréng), rapporteur.-
Har President, Dir Dammen an Dir Haren, dat
do ass net ze toppen. Wann ech elo just soen:
,Kuckt de schréﬁ eche Rapport!”, dat wier déi
kierzte Form, dat weéll ech awer elo wierklech
hei net soen. Zwee Wierder just zu der Modifi-
katioun zu der Loi modifiée eben zum Déchets-
gesetz.

Mir hunn de 27. Januar dést Joer ugefaangen a
mir hu mam Rapport den 28. Oktober opgeha-
len. Do dertéschent déi Daten, déi liest Der
wann ech gelift, déi stinn am Rapport dran.

Em wat geet et? Et waren Erreurs matérielles
am Déchetsgesetz vun 2012 dran, déi verschid-
den Applikatiounen eben net meéiglech ge-
maach hunn, an dofir sinn déi Annerungen elo
virgeholl ginn.

Et waren och zwou Opposition-formellen do
vum Statsrot. Eng betréfft a sech den Acces op
Installatiounen, och bei Leit doheem, wou awer
och d’Avise vun de Chambres des Salariés, de
I’Agriculture, vun der Chambre des Métiers an
der Chambre de Commerce émmer erém déi-
selwecht Uleiessen do monéiert hunn, dass
eben dann d'Propriété privée oder de Respect
vun der Vie privée a sech misst awer de Primat
hunn. Deem ass an der Kommissioun Rech-
nung gedroe ginn, soudass deen Artikel eraus-
geholl ginn ass aus dem Gesetzestext.

Da war eng zweet Opposition formelle do, déi
betréfft a sech den Transport vun den Déchets
nationaux, déi an engem Réglement grand-
ducal geregelt si ginn. Mir wollten hei en Hi-
weis maache vum Gesetzestext op de Regle-
ment grand-ducal. Och do krute mer e Refus.
Deem hu mer Rechnung gedroen, soudass mer
deen Artikel och net am Gesetzestext erémfan-
nen.

Ennert dem Stréch, wa mer dat dann haut
stétmmen, da waert vun dann un, wann et
publizéiert ass, de Knatsch an d’Natur werfen
49 Euro kaschten, e Pneu hannerloossen
145 Euro, a bei enger Dreckstut, do gétt dann
d’'Differenz gemaach, ob se eidel oder voll ass:
eidel 49 Euro a voll 145 Euro géif dann den
Avertissement taxé kaschten.

Fir all aner Detailer géif ech hiweisen op de
schréftleche Rapport an ech soen lech Merci fir
d’Nolauschteren.

B M. Mars Di Bartolomeo, Président.- Merci
dem Har Rapporteur. Dann huet den Har
Laurent Zeimet sech zu Wuert gemellt. An hien
huet et och direkt.

Discussion générale

B M. Laurent Zeimet (CSV).- Merci, Har
President. Dir Dammen an Dir Haren, Merci
och dem Rapporteur fir sai méndlechen an och
séi schréftleche Rapport. Mir haten e bésse be-
dauert, datt am schréftleche Rapport d'Avisen
net all zu Wuert komm waren. En huet dat elo
nogeholl. Dofir och da villmools Merci.

Vum eigentleche Gesetz, wat dégoséiert ginn
ass, ass net méi allze vill iwwreg bliwwen. Dat
huet den Hér Anzia elo resiméiert. Mir si mat
deem, wat iwwreg bliwwen ass, dann och
d’accord. Dat wélle mer awer kloer soen. A mir
freeén eis dann och, datt mer nei Méiglech-
keete kréien, datt mer déi kleng Lédstegkeeten,
déi bei munchen zur Gewunnecht gi sinn, fir
dat eent oder dat anert op de Buedem ze ge-
heien, datt mer dat dann och kénnen énner
Strof stellen.

Ech mengen, vill vun lech sinn och allgemeng
énnerwee a kennen et, besonnesch nach ver-
staerkt elo, nodeems mer an de Caféen net méi
dierfe fémmen an an de Restauranten, an d’Leit
dat natierlech virun der Dier maachen. A wa se
net wéssen, wat se mat hirem Stomp solle
maachen, geheie se en op de Buedem. Dat
mécht eis alleguerte vill Misar. Dofir kann een
némmen hoffen, datt dat hei eng ofschreckend
Wierkung da kritt, genausou wéi fir déi, déi net
fémmen, ma vldicht dann éischter knatschen.

Ech wollt just nach eng Remarque maachen.
D’Landwirtschaftskummer huet sech och Suer-
ge gemaach, ob dann am Februar d'Buerg-

brenne ka stattfannen. Vldicht kann ee vun der
Regierung d’Leit berouegen, datt mer awer net
mussen op déi Traditioun verzichten. Ech si sé-
cher, datt dat a kengem sengem Intérét ass.

Da wollt ech just vun der Geleeénheet profi-
téieren: Ech kommen aus enger sympathescher
Gemeng, wéi Der wésst, wou mer de leschte
Freiden en neit Offallreglement...

(Interruption)
Jo, ma ech kommen net aus Arer.

...en neit Offallreglement gestémmt hunn. Dat
huet vill Aarbecht kascht an den Har Graas
huet déi Aarbecht bei eis koordinéiert. Ech
wollt just wéssen, ob d’Regierung en Iwwer-
bléck huet, wéi vill Gemengen elo en neit Re-
glement op Basis vum Gesetz vun 2012 scho
geholl hunn an ob et net och wénschenswaert
wier - dat muss..., wann Der d’Antwert elo
haut net hutt, verstinn ech dat -, ma ob et net
awer och wénschenswaert wier, fir vldicht e Re-
glement type fir d'Gemengen op de Wee ze
ginn, fir de Fall wou et dat nach net géif ginn.

An da soll jo haut d'Diskussioun lancéiert ginn
iwwert den neie Plan de gestion vun den Dé-
chets: ob do vlédicht e bésse kann eppes gesot
ginn iwwert déi Ligne directrice, déi d'Regie-
rung da bei deenen Diskussiounen an deenen
nachste Méint wéilt virginn.

Villmools Merci, an nach eng Kéier den Accord
vun eiser Fraktioun.

B M. Mars Di Bartolomeo, Président.- Merci
och. Nachste Riedner ass den Har Roger Negri.

B M. Roger Negri (LSAP).- Merci, Har Pre-
sident. Mir soen dem Rapporteur Gérard Anzia
Merci a ginn och den Accord vun eiser Frak-
tioun. Merci.

B M. Mars Di Bartolomeo,
Merci. An den Har Max Hahn.

B M. Max Hahn (DP).- Merci, Har President.
Och ech géif dem Rapporteur gar fir
d'Alleréischt Merci soe fir séi schréftlechen awer
och séi méndleche Rapport.

Ech denken, spéitstens duerch d’Akraafttrieden
an deene meeschte Gemenge vun dem kasch-
tendeckenden Offallgesetz gesait een awer ém-
mer méi Dreck laanscht eis Stroossen an eise
Gemengen. An dofir fannen ech dat heiten eng
ganz, ganz gutt Saach, dass mer dat och pena-
liséieren. An ech géif vldicht glaichzéiteg vun
dar heite Geleeénheet profitéieren, fir e klen-
gen Appell un d'Gemengevertrieder ze maa-
chen, fir och op strategesch sénnvolle Plaze
vldgicht Dreckskéschten ze installéieren, fir de
Leit och d’'Méiglechkeet ze ginn, den Dreck
ewechzegeheien.

Dést gesot, ginn ech den Accord vun eiser
Fraktioun. Merci.

B M. Mars Di Bartolomeo, Président.- Merci.
Soss keen ageschriwwene Riedner? Dann huet
d’Madamm Emweltminister d"Wuert.

Prise de position du Gouvernement

B Mme Carole Dieschbourg, Ministre de
I’Environnement.- Bon, ech mengen, ech kann
heibleiwen. Ech soen och dann dem Har
Gérard Anzia e grousse Merci fir de prezise
méndlechen an de gudde schréftleche Rap-
port.

Ech wéll dem Hér Zeimet nach antwerten:
D’Buergbrennen, do braucht Der lech keng
Suergen ze maachen. Ech géif awer d'Leit bie-
den, wierklech keng Pneuen an aner Sauereie
mat ze verbrennen!

Président.-

B Plusieurs voix.- Aah! Tres bien!

B Mme Carole Dieschbourg, Ministre de
I'Environnement.- An dann déi zweet Fro: Ech
mengen, dass déi Circulaire misst énnerwee
sinn. Also mir sinn op jidde Fall...

(Interruption)

Déi Circulaire, déi Der ugeschwat hutt, dee Re-
glement type misst énnerwee sinn, menges
Weéssens. Merci.

A fir de Rescht soen ech lech Merci fir d’Enner-
stétzung.

B M. Mars Di Bartolomeo, Président.- Merci
gesot. An da géife mer direkt zur Ofstémmung
iwwergoen, wann ech mech net iren. Dat ass
esou.

Vote sur I’'ensemble du projet de loi 6771 et
dispense du second vote constitutionnel

Dann ass d'Ofstémmung lancéiert. Déi perséin-
lech Stémmen. D’Procuratiounen. D’Ofstém-
mung ass elo eriwwer.

D’Gesetz ass mat 57 Jo-Stémmen - keng Entha-
lungen, keng Nee-Stémmen - adoptéiert.

Résultat définitif apres redressement: le projet de
loi 6771 est adopté a I'unanimité des 58 votants.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Emile Eicher, Félix
Eischen, Léon Gloden, Jean-Marie Halsdorf, Mmes

Martine Hansen, Francoise Hetto-Gaasch, MM.
Aly Kaes (par M. Paul-Henri Meyers), Marc Lies,
Mme Martine Mergen (par M. Félix Eischen), M.
Paul-Henri Meyers, Mme Octavie Modert, MM.
Laurent Mosar, Marcel Oberweis, Gilles Roth,
Marco Schank (par M. Marc Spautz), Marc
Spautz, Serge Wilmes, Claude Wiseler (par Mme
Octavie Modert), Michel Wolter et Laurent
Zeimet;

MM. Marc Angel (par M. Roger Negri), Frank
Arndt, Alex Bodry, Mmes Taina Bofferding,
Tess Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel, Franz Fayot, Claude Haagen (par Mme
Cecile Hemmen), Mme Cécile Hemmen et M.
Roger Negri;

MM. Guy Arendt (par M. Gusty Graas), André
Bauler, Gilles Baum, Mme Simone Beissel (par M.
André Bauler), M. Eugéne Berger, Mme Anne
Brasseur (par M. Max Hahn), M. Lex Delles, Mme
Joélle Elvinger, MM. Gusty Graas, Max Hahn,
Alexander Krieps, Edy Mertens et Mme Lydie
Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser).

Sidd Der bereet, d’'Dispens vum zweete Vott ze
ginn?

(Assentiment)
Merci. Dann ass dat esou décidéiert.

Da komme mer zum Projet de loi 6814 iwwert
de Bau vun enger internationaler Schoul zu
Déifferdeng. An d'Wuert huet d’Madamm
Rapporteur, d'Madamm Josée Lorsché.

9. 6814 - Prolet de loi relatif a la
construction d’'une école internatio-
nale a Differdange

Rapport de la Commission du Développe-
ment durable

B Mme Josée Lorsché (déi gréng), rappor-
trice.- Villmools Merci, Har President. Léif Kol-
leeginnen a Kolleegen, no engem laangen No-
métteg am Zeeche vum Klimawandel komme
mer dann zum Projet vun engem neie Lycée zu
Déifferdeng, deen net onwichteg ass fir eist
Land. Et ass de Projet de loi 6814. Eier ech op
déi nei Infrastruktur kommen, wéilt ech awer
kuerz erklaren, wéisou et zum Choix vum Site
fir dés Infrastruktur koum.

D’Décisioun, d'Stad Déifferdeng fir de Bau vum
neie Lycée zréckzebehalen, baséiert um Plan
sectoriel directeur «Lycées», deen am Regle-
ment grand-ducal vum 6. Januar 2006 defi-
néiert ass. De Plang deelt d'Land a véier
Schoulpolen an, dee vum Zentrum, dee vum
Norden, dee vum Osten an dee vum Siiden,
ém deen et haut geet. E gesait vir, datt samt-
lech Formatiounen um Niveau vum Enseigne-
ment secondaire méiglechst a jiddwerengem
vun deene véier Polen ugebuede ginn, virun
allem, wann d’Schiilerpotenzial et erlaabt an
héich ass - natierlech mat Ausnam vun de
Spezialformatiounen, déi a Lycéeén ugebuede
ginn, wéi zum Beispill am Lycée technique agri-
cole, am Lycée technique pour professions so-
ciales et éducatives oder am Lycée technique
hotelier Alexis-Heck.

Obschonn all déi aner Formatioune fir d'Schi-
ler an d’Schiilerinne vum Secondaire, wéi scho
gesot, an deene véier Schoulpole sollen ofge-
hale ginn, muss ee feststellen, datt eng interna-
tional Formatioun am Hibléck op e Baccalauréat
européen oder international momentan just am
Zentrum méiglech ass. Am Siide vum Land
feelt et bis haut un esou enger Infrastruktur, un
esou enger Ausbildung, trotz der ganz ver-
schiddenaarteger sproochlecher Situatioun vun
deene Jonken, déi am Siide vum Land liewen.

Fir némme 40% vun deene Jugendlechen ass
Létzebuergesch d’'Mammesprooch, mat dar si
opgewuess sinn. Dat heescht, datt 60% vun de
Schuler an enger anerer Sproochekultur grouss
gi sinn. An et sinn och si, déi am meeschte mat
Schoulproblemer oder Schoulversoe konfron-
téiert sinn. Net well dés jonk Leit manner intel-
ligent ware wéi hir Kolleegen, ma well se
duerch hir sproochlech Originnen a ville Facher
benodeelegt sinn. Déser Tatsaach huet d'Regie-
rung mat désem Projet Rechnung gedroen,
andeem se décidéiert huet, och am Stden en
internationalen Unterrecht fir den Enseigne-
ment secondaire unzebidden.

Eng zweet Ursaach natierlech, déi de Bau vun
engem neie Lycée erfuerdert, ass de wuessende
Bedarf un Infrastrukturen am Schoulberdich
insgesamt als Resultat vun der demografescher
Entwécklung a vun der Verldngerung vun der
obligatorescher Schoulzait ém ee Joer.

Ech nennen e puer Zuelen an deem Kontext:
Téschent dem Schouljoer 2004-2005 an deem

vun 2013-2014 ass d'Schiilerzuel am Secon-
daire ém ganzer 20% geklommen, an zwar
vun 33.965 Schiiler op ganzer 40.623 Schiiler-
innen a Schiler. Dés rasant Entwécklung huet
et mat sech bruecht ebe just, datt virun allem
d’Schouletablissementer am Siide vum Land
un hir Grenze gestouss sinn, an datt de Regie-
rungsrot de 6. Juli 2007 décidéiert huet, en
neie Lycée zu Déifferdeng opzeriichten.

Domat war och dem Plan directeur sectoriel
«Lycées» Rechnung gedroen. Dee gesdit ganz
genee vir, datt d’lmplantatioun vun engem
neie Lycee net op der grénger Wiss, ma an
engem CDA, engem Centre de developpement
et d'attraction, soll realiséiert ginn, dann awer
och, datt d’Offer vum Enseignement secon-
daire dezentraliséiert muss ginn an der Ent-
wécklung vun de Regioune soll Rechnung
droen - dat hu mer scho laang gefuerdert -,
datt den Tissu urbain vun de Gemenge muss
entwéckelt ginn, wat bedeit, datt eng Verdich-
tung innerhalb vun de groussen Uertschafte
soll stattfannen. A schlussendlech steet och am
Plan sectoriel «Lycées», datt eng gutt Uban-
nung un den éffentlechen Transport soll garan-
téiert sinn. All dés Konditioune si bei désem
Projet de loi erféllt.

Hér President, éier ech zu der Beschreiwung
vun der Infrastruktur kommen, wéilt ech och
dat péadagogescht Konzept vum Lycée nach
kuerz beschreiwen, well et sech hei jo net just
ém eng nei Infrastruktur handelt, md ém dat,
wat an dar Infrastruktur soll ugebuede ginn. Et
ass en neit Konzept, dat op enger Décisioun
vum Regierungsrot vum 31. Juli 2015 baséiert.
Et gesdit en internationale Schoulparcours vir,
deen am Cycle 2 vun der Grondschoul ufénkt a
mat engem europdesche Baccalauréat ophiilt,
sief et an der Filiere francophone, sief et an der
Filiere anglophone.

Doriwwer eraus gehéieren zum Konzept och
Klasse vum Enseignement préparatoire an zou-
satzlech Klasse vum Cycle inférieur vum En-
seignement secondaire technique, déi op eng
Beruffsausbildung virbereeden.

D’Gebai, wat mam Projet de loi vun haut soll
finanzéiert ginn, ass awer ausschliisslech fir den
Enseignement secondaire européen reservéiert.
Déi reschtlech Klasse ginn an zwou temporéren
Infrastrukturen énnerbruecht, déi éischt an di-
rekter Proximitéit zum neie Lycée do um Site,
wou elo de Centre de recyclage sech befennt
an déi zweet an der Hall de la Chiers, déi zu dé:
sem Zweck soll ausgebaut ginn. D’ Klasse vum
Fondamental waéerte weider an de bestoende
Schoulgebaier vun Déifferdeng funktionéieren.
Ech denken, den Har Traversini weess Be-
scheed, wat do waert op en zoukommen.

Obschonn d'Sproochevillfalt bei désem Modell
am Méttelpunkt steet, ginn déi klassesch Un-
terrechtsfacher net vernolelssegt a gi vu Ma-
thematik, Chimie, Physik oder Philo bis hin zu
Konscht, Musek, Theater a Sport.

Har President, ech kommen zu der Infrastruk-
tur, déi mat désem Projet de loi finanzéiert
gétt. Global gesi geet et ém d'Konstruktioun
vun engem Gebai fir maximal 800 Schiiler, déi
an 32 Klassen opgedeelt sinn. Plaz fir weider
600 Schiiler gétt et an den zwou zousatzlechen
Infrastrukturen, déi ech virdrun erwdant hunn
an déi net Objet si vun désem Projet de loi. Fir
den Unterrecht selwer si 37 Klassesall virgesinn,
15 Spezialsall fir wéssenschaftlech Facher a
verschidden Atelieren. Dernieft solle Raim fir
d’Administratioun, d’Sekretariat, d’Léierperso-
nal, d’Médecine scolaire, den Accueil, den
Openthalt a fir d'Restauratioun entstoen, fir
némmen déi ze nennen.

D'Sportshal besteet aus drdi Unitéiten a gétt
zentral an de Kér vum Gebai integréiert. Eng Pis-
cine ass hei net virgesinn, well de Schwamm-
unterrecht an der Schwamm vun Uewerkuer
kann ofgehale ginn. Derbéi kénnt e Sportster-
rain am Bausseberaich, nieft Schoulhaff, Gren?
flachen, 80 Parkplaze fir Véloen, 7 Parkplaze ir
Autoen - Dir gesitt, d'Véloen hunn eng grouss
Prioritéit -, an engem Quiai fir véier Bussen.

Gebaut gétt déi ganz Infrastruktur op enger In-
dustriefriche, an zwar um sougenannte Plateau
du funiculaire, engem neie Quartier vun Déif-
ferdeng, dee sech um Bord vun der Stad be-
fénnt an deen den Zentrum vun Déifferdeng
mam Fousbann an Uewerkuer verbénnt. Dése
Site zeechent sech doduerch aus, datt en a
voller Entwécklung ass a mat der Implantatioun
vu Geschéfter, Biiroen, Wunnengen a Schoulen
émmer méi attraktiv gétt, natierlech och mat
engem gudden Acces zum éffentlechen Trans-
port.

Erlaabt mer zum Schluss nach e Wuert zum
Energiekonzept, wat jo och haut schonn an
aneren Diskussiounen zum Virschai koum, wat
bei funktionelle Gebaier wéi bei désem natier-
lech e groussen Défi duerstellt. Souwuel der
Energieeffizienz wéi och der Produktioun vun
erneierbaren Energien ass hei Rechnung ge-
droe gi mat der Installatioun vu Fotovoltaik-
Panneauen, déi eng Energieproduktioun vun

140.000 kW an der Stonn assuréiere waerten,
enger natierlecher Ventilatioun, der Reduktioun
vun den techneschen Installatiounen op en
absolutte Minimum, enger optimaler Isolatioun
vum Gebai an enger optimaler Notzung vun
natierlechem Liicht. Doriwwer eraus sollen
d’Baumaterialien ekologesch Kritdre respek-
téieren. Ech erénneren un den Débat vu virun
enger Stonn, wou de Minister Etienne
Schneider op déi Materialien agaangen ass.

Nach e Wuert zum Budget, dee jo net grad
onwichteg ass bei esou Gebailechkeeten. Fir de
Bau, ma och fir méiglech Imprévue bei der
Konstruktioun si ganzer 71,7 Milliounen Euro
virgesinn. Déi jaerlech Dépensé fir d’Consom-
matioun, den Ennerhalt, d’Maintenance an
d'Personalkaschte leie bei héichgerechent
6,667 Milliounen Euro d’joer.

Zu den Aarbechte vun der Nohaltegkeetskom-
missioun bleift ze soen, datt mir bei désem Pro-
jet de loi séier duerch de Bésch waren. No-
deems den Nohaltegkeets- an Infrastrukturmi-
nister Francois Bausch de Projet de loi de 7.
Mee 2015 déposéiert hat, huet de Statsrot sdin
Avis de 6. Oktober 2015 eragereecht an hat
reng eng Kritik un désem Projet de loi ze mel-
en.

De 15. Oktober 2015 huet d’Nohaltegkeets-
kommissioun de Projet vun de Vertrieder vun
der Administratioun vun de Batiments publics
gradesou wéi och vun de Vertrieder vum Edu-
catiounsministére virgestallt kritt. An darsel-
wechter Sétzung huet d’Kommissioun sech
mam Avis vum Statsrot befaasst an den 12. No-
vember 2015 huet d’Kommissioun mdi Rap-
port eestémmeg ugeholl.

Ofschléissend wéilt ech souwuel de Beamten a
Beamtinne vun deenen zwee Ministeré grad
wéi och de Memberen an der Sekretdrin vun
der Kommissioun e grousse Merci ausdrécken.
Ech wéilt awer dann och nach am Numm vun
der Kommissioun eisem aifrege Member Aly
Kaes eng gutt Besserung wénschen, an der
Hoffnung, datt hie gldich nees mat voller Kraaft
derbii ass!

Domat hunn ech meng Aarbecht als Rappor-
trice ofgeschloss a soen lech villmools Merci fir
Aert Interesse.

® Une voix.- Tres bien!

B M. Mars Di Bartolomeo, Président.- Merci
och der Rapportrice. A selbstverstandlech
schléisse mer eis alleguer deene Genéisungs-
wénsch un de Kolleeg Aly Kaes un. Nachste
Riedner ass den Hér Serge Wilmes.

Discussion générale

B M. Serge Wilmes (CSV).- Merci, Har Pre-
sident. An och Merci villmools der Rapportrice,
der Madamm Josée Lorsché, fir hire méndle-
chen a schréftleche Rapport. Ech ginn dem
Josée Lorsché och recht, datt et u sech e wich-
tege Projet de loi ass. Et ass natierlech schued,
datt mer deen elo zu scho méi spéider Stonn
diskutéieren, well ech mengen, et ass awer
€émmer wichteg fir eng Re?ioun an och fir eng
Gemeng, wa se eng Schoul gebaut kritt.

Hei ass et jo net némmen eng Primarschoul,
hei ass et och e Lycée, a virun allem fir eng Ge-
meng, déi bis dohinner nach keen eegene
Lycée hat, obwuel se déi dréttgréisst Gemeng
aus dem Land ass, wat émmer e bésse paradox
ass. Si hat zwar émmer d’Annex vum Lycée
technique Mathias-Adam um Jenker, ma esou
ee Lycée, wéi se en elo kritt, hat se net. Dat
gétt natierlech elo net en traditionelle Lycée
mat dem komplette |étzebuergesche padago-
gesche Konzept, ma et gétt eben eng Europa-
schoul, an zwar och dann en Deel, wou de
Lycée technique waert drakommen.

Do besteet just..., an dat ass eng Prezisioun
(veuillez lire: eng Fro fir eng Prezisioun), déi
ech och wéilt un den Educatiounsmjnister
stellen - ech sinn zwar net méi an der Educa-
tiounskommissioun, meng Kolleegen aus der
Educatiounskommissioun hu mech awer drop
higewisen, datt et méttlerweil net méi esou ass,
wéi et am initiale Projet virgesi war, datt sollen
de Cycle inférieur vum Enseignement secon-
daire technique an d’Classe-préparatoiren dra-
kommen, ma Classe-préparatoiren a Classes
d’accueil. Dat ass awer just eng Fro, déi ech
hunn, an den Aarbechten aus der Kommissioun
ass dat jiddefalls esou erauszeliesen, ma dat ass
eng Fro, déi ech hunn, ob do kéint just d'Prezi-
sioun kommen: Wat kénnt dann elo vun dem
|étzebuergeschen Deel Schoul eben doranner?

Soss awer mengen ech, dass mer als CSV och
begréissen, datt mer eng international Schoul,
eng weider international Schoul am Land
kréien niewent deenen zwou Europaschoulen,
déi mer jo schonn am Zentrum hunn, an datt
och eng an de Stide kénnt. An ech mengen, do
besteet e Potenzial eben och an och e Besoin
derfir, well, wéi d'Rapportrice dat gesot huet,
et jo esou ass, datt 60% vun de Schuler an dar
Géigend do hir Mammesprooch net Létzebuer-
gesch ass.

An dann natierlech waerten och nach weider-
hin an d’Land Expatriéierter kommen, respektiv
Europabeamten och derbadikommen, déi natier-
lech och mat Kanner heihinnerkommen. Déi
brauchen also nach weider Offer dovunner. Mir
schwatzen och nach herno iwwert dee Projet
de loi vun der Extensioun vum Européesche
Geriichtshaff. Dofir ass et fir eis kloer, datt esou
e Besoin besteet an datt mer domadder deem
och dann entgéintkommen.

Zu dem Gebai elo selwer ass och ze soen, datt
dat hei e ganz innovative Projet ass, well et ass
u sech déi éischte Kéier menges Wessens wou
waert e Gebai gebaut ginn u sech ronderém
eng Sportshal. Dat ass also e Gebai, wat ganz
kompakt ass. Am Ufank hatt een do geduecht:
Kénnt do genuch Luucht eran? Dat war en
Défi, architektonesch, dat hu se awer gutt ge-
[éist. Et bréngt awer och natierlech den Avan-
tage, datt et vum Energiebilan hier eben och
positiv ass, also e gudden Energiebilan waert
kénne kréien, well et esou kompakt ass.

Et erméiglecht natierlech och - dat Gebai, wou
et implantéiert ass -, fir kénnen do ronderém
déi Géigend o opzewderten. Et ass jo am Kader
ze gesi vun dar ganzer Urbaniséierung vun
dem Plateau du funiculaire. Dat ass e béssen
esou de Belval-Projet vun Déifferdeng. Do ass
jo schonn en Deel och ugefaange ginn, fir
Wunnengen do ze bauen. Do waerte jo nach
weider Projete kommen, wéi elo e groussen
Akafszenter. An dofir sinn och elo dee Lycée an
déi Europaschoul, déi dohinnerkommen, eng
weider Festegung ebe vun deem dote Projet,
an et mécht deen domadder jo och da weider,
et féiert dee weider.

Do bleift natierlech dann den Défi ze meesch-
teren, fir dee ganze Site do esou gutt wéi méig-
lech och unzeschléissen. An da muss een och
soen, datt do d'Gemeng jo awer och antici-
péiert huet an datt se do déi Projete jo och ze-
summe mat der Administratioun vun de
Ponts et Chaussées an d'Weeér geleet huet, fir
kénnen dat ze assuréieren.

D’Entrée, fir an Déifferdeng an den Zentrum
eranzekommen, gétt jo nei aménagéiert. Dee
Rond-point kénnt do ewech an et gétt eng
klassesch Krdizung gebaut mat roude Luuch-
ten, well sech erausgestallt huet aus Etliden,
datt doduerjer de ganze Verkéier méi fléissend
gemaach gétt, a well et och en faveur ass ebe
vun de Foussganger, déi waerte mam éffent-
lechen Transport am beschte Fall natierlech
kommen, wou mer en Arrét hu vum Zuch,
deen direkt niewendruldit, dee jo och wadert
ausgebaut ginn.

Et war emol eng Kéier souguer e Projet, fir eng
Gare ze bauen zu Déifferdeng. Well dat huet
Déifferdeng Lo och net méi, eng richteg Gare.
Ma bon, ech mengen, dee Projet war dunn
och Affer gi vun de Spuermesuren. Et gétt awer
wéinstens den Arrét vergréissert an dat ass jo
och némmen ze begréissen, well doduerjer
dann eben och dee ganze Site vum Funiculaire
an eben och déi Schoul gutt ugebonne sinn un
den éffentlechen Transport.

Et gétt awer och weider an de Stroosseréseau
investéiert mam Contournement, deen nei
waert gebaut ginn, deen dann och waert op
der Héicht vun dar Kraizung herno kuerz vir-
drun do erakommen. An natierlech muss dann
och derfir gesuergt ginn, datt alleguerten déi
Autoen, déi awer trotzdeem nach wéerten och
zu De|fferdeng ukommen, kénnen hir Plaz fan-
nen. Dofir baue se um ale Contournement,
deen elo scho besteet, dee Park & Ride aus. An
dat waert och do sinn, wou d’'Proffen, déi mam
Auto kommen, hir Parkplazen hunn, well am
Projet jo net virgesinn ass, do um Site selwer
Parkplazen ze maachen, ausser enger Handvoll.
De Site waert also esou aménagéiert sinn, datt
just némmen den éffentlechen Transport mam
Bus do kann erafueren, soss ass et eng Sak-
gaass, déi ebe gespaart ass fir de Verkéier, fir
den Autosverkéier, wat mer jo och begréissen.

Bleift nach och d'Fro, wéi et dann herno waert
nach weidergoe mat deem ganze Site, well
d’Madamm Lorsché huet jo gesot, et ass am
Moment och e Provisorium, dee gebaut gétt,
fir kénnen dann d'Primarschoul respektiv fir de
ganzen technesche Lycée... Ass et net esou?

B Mme Josée Lorsché (déi gréng), rappor-
trice.- D’Primarschoul bleift an der Primar-
schoul, wou se elo sétzen.

B M. Serge Wilmes (CSV).- Jo, do sinn nach
déi Classe-préparatoiren, déi awer och mussen
énnerkommen, an do gétt jo e Provisorium ge-
baut. Do ass eben och d'Fro: Gétt dann do och
eng Kéier iergendwou eng fest Struktur herno
virgesinn, wann dat soll eng Aart Schoulcam-
pus ginn? Oder wdert dat herno awer vlaicht
riskéieren, e Provisorium ze ginn, qui dure? Dat

